
ԳՈՒՅՔ  ՀԵՏ ՎԵՐՑՆԵԼՈՒ ԵՎ ՆՎԻՐԵԼՈՒ ՄԱՍԻՆ
Հիմք ընդունելով «Կառավարչական իրավահարաբերությունների կարգավորման մասին» Հայաստանի Հանրապետության օրենքի 5-րդ հոդվածի 5-րդ և 7-րդ մասերը, Հայաստանի Հանրապետության քաղաքացիական օրենսգրքի 594-րդ հոդվածը և Հայաստանի Հանրապետության կառավարության «Պետական գույքի կառավարման մասին» Հայաստանի Հանրապետության օրենքի 25-րդ հոդվածը՝ Հայաստանի Հանրապետության կառավարությունը ո ր ո շ ու մ է.
1. Հայաստանի Հանրապետության տարածքային կառավարման և ենթակառուցվածքների նախարարության Պետական գույքի կառավարման կոմիտեին ամրացված 6 201 990  դրամ սկզբնական և 0 դրամ հաշվեկշռային արժեքով «CHEVROLET NIVA 21230» («ՇԵՎՐՈԼԵ ՆԻՎԱ 21230») մակնիշի (թողարկման տարեթիվը՝ 2007 թվական, նախկին պետական համարանիշը՝ 577 ՕՍ 64, նույնացման համարը՝ X9L21230080203141) տրանսպորտային միջոցը՝ (այսուհետ՝ Գույք) հետ վերցնել և նվիրել Արցախի Հանրապետությանը՝ Կադաստրի և պետական գույքի կառավարման կոմիտեի կողմից Գույքը նպատակային նշանակությանը համապատասխան օգտագործելու նպատակով։
1. Հայաստանի Հանրապետության տարածքային կառավարման և ենթակառուցվածքների նախարարության Պետական գույքի կառավարման կոմիտեի նախագահին՝ սույն որոշումն ուժի մեջ մտնելուց հետո մեկամսյա ժամկետում Հայաստանի Հանրապետության անունից Արցախի Հանրապետության կառավարության հետ կնքել նվիրատվության պայմանագիր՝ դրանում նախատեսելով դրույթ, որ պայմանագրի կնքման և սույն որոշման 1-ին կետում նշված Գույքի հանձնման-ընդունման աշխատանքների, ինչպես նաև Գույքի գրանցման (հաշվառման) հետ կապված ծախսերը ենթակա են իրականացման Արցախի Հանրապետության Կադաստրի և պետական գույքի կառավարման կոմիտեի միջոցների հաշվին։
3. Հայաստանի Հանրապետության տարածքային կառավարման և ենթակառուցվածքների նախարարության Պետական գույքի կառավարման կոմիտեի նախագահին՝ սույն որոշման  2-րդ կետում նշված պայմանագիրը կնքելուց հետո մեկամսյա ժամկետում ապահովել սույն որոշման         1-ին կետում նշված Գույքի հանձնման-ընդունման աշխատանքների կատարումը։





































Հ Ի Մ Ն Ա Վ Ո Ր ՈՒ Մ
ԳՈՒՅՔ  ՀԵՏ ՎԵՐՑՆԵԼՈՒ ԵՎ ՆՎԻՐԵԼՈՒ ՄԱՍԻՆ
ՀՀ կառավարության որոշման նախագծի 
      ՀՀ ՏԿԵ նախարարության Պետական գույքի կառավարման կոմիտե  (այսուհետ՝ Կոմիտե) է դիմել Արցախի Հանրապետության Կադաստրի և պետական գույքի կառավարման կոմիտեի նախագահը՝ (գրության պատճենը կցվում է) տեղեկացնելով, որ 2020 թվականին Ադրբեջանի կողմից Արցախի Հանրապետության դեմ սանձազերծած պատերազմի ընթացքում Հայաստանի Հանրապետությունից Արցախի Հանրապետությանն է հանձնվել (առանց ձևակերպումների) «ՎԱԶ 2123» մակնիշի, 2007 թվականի թողարկման,  X9L21230080203141 նույնացման համարով ավտոմեքենան։ 
        Հետագայում նույնացման արդյունքում պարզվել է, որ Արցախի Հանրապետության Կադաստրի և պետական գույքի կառավարման կոմիտեի գրությամբ նշված ավտոմեքենան «CHEVROLET NIVA 21230» («ՇԵՎՐՈԼԵ ՆԻՎԱ 21230») մակնիշի (թողարկման տարեթիվը՝ 2007 թվական, նախկին պետական համարանիշը՝ 577 ՕՍ 64, նույնացման համարը՝ X9L21230080203141) տրանսպորտային միջոցն է։
         Միաժամանակ տեղեկացվել է, որ ավտոմեքենան ստացման օրվանից օգտագործվել է, իսկ այժմ գտնվում է անսարք վիճակում և ավտոմեքենայի շահագործումն ապահովելու նպատակով առաջարկվել է սահմանված կարգով այն փոխանցել Արցախի Հանրապետության Կադաստրի և պետական գույքի կառավարման կոմիտեին։
       Կոմիտեում առկա տեղեկատվության համաձայն նշված տրանսպորտային միջոցը ՀՀ կառավարության 23.04.2020թ. N616-Ա որոշմամբ ՀՀ առողջապահության նախարարությունից հետ է վերցվել և ամրացվել Կոմիտեին, որը Կոմիտեի նախագահի բանավոր հանձնարարությամբ դեռևս 27.09.2020-10.11.2020թթ. ժամանակահատվածում հանձնվել է «ՍԵՎԱՆ ՍՏԱՐՏԱՓ ՍԱՄՄԻԹ» կազմակերպությանը և վերջինիս ներկայացուցչի տրամադրած տեղեկատվության համաձայն 28.10.2020թ. ուղարկվել է Արցախի Հանրապետություն։
[bookmark: _GoBack]      Նախագծով նախատեսվում է ՀՀ տարածքային կառավարման և ենթակառուցվածքների նախարարության Պետական գույքի կառավարման կոմիտեին ամրացված 6 201 990  դրամ սկզբնական և 0 դրամ հաշվեկշռային արժեքով «CHEVROLET NIVA 21230» («ՇԵՎՐՈԼԵ ՆԻՎԱ 21230») մակնիշի (թողարկման տարեթիվը՝ 2007 թվական, նախկին պետական համարանիշը՝ 577 ՕՍ 64, նույնացման համարը՝ X9L21230080203141) տրանսպորտային միջոցը հետ վերցնել և նվիրել Արցախի Հանրապետությանը՝ Կադաստրի և պետական գույքի կառավարման կոմիտեի կողմից Գույքը նպատակային նշանակությանը համապատասխան օգտագործելու նպատակով։
 «Գույք հետ վերցնելու և նվիրելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:











ԱՄՓՈՓԱԹԵՐԹ  
ԳՈՒՅՔ  ՀԵՏ ՎԵՐՑՆԵԼՈՒ ԵՎ ՆՎԻՐԵԼՈՒ ՄԱՍԻՆ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	     1. ՀՀ տարածքային կառավարման և ենթակառուցվածքների                նախարարություն
	31.05.2021թ.

	
	NՍՊ/21.1/13420-2021

	Հանձնարարվել է նախագծին սահմանված կարգով ընթացք տալ։
	  Ընդունվել է ի գիտություն։

	     2. ՀՀ ֆինանսների նախարարություն
	02.06.2021թ.

	
	N01/8-2/8696-2021

	      Առաջարկություններ և դիտողություններ չունի։
	

	      3.  ՀՀ ոստիկանություն
 
	27.05.2021թ.

	
	N1/21/33596-21

	       Առաջարկություններ և դիտողություններ չունի։
	

	    4. Արցախի Հանրապետության կադաստրի և պետական գույքի կառավարման կոմիտե
	08.06.2021թ.

	
	N691

	       Առաջարկություններ և դիտողություններ չունի։
	

	       5. ՀՀ արդարադատության նախարարություն
	17.06.2021թ.

	
	N/27.3/17346-2021

	Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետում ամրագրված կարգավորման համաձայն՝ Նախագծերը նախապես կարծիքի են ուղարկվում շահագրգիռ մարմիններին նախագիծը ներկայացնողի կողմից: Ոչ նորմատիվ բնույթի նախագծերը կարծիքի են ուղարկվում նաև արդարադատության նախարարություն, բացառությամբ օրենքի կիրարկումն ապահովող միջոցառումների մասին, աշխատանքային խմբերի (հանձնաժողովների, հանձնախմբերի) մասին, գույք հետ վերցնելու կամ ամրացնելու մասին նախագծերի: 
Վերոգրյալ իրավակարգավորման բովանդակությունից պարզ է դառնում, որ այն պարագայում, երբ ներկայացված ոչ նորմատիվ բնույթի նախագծերը վերաբերում են գույք հետ վերցնելուն, ամրացնելուն կամ գույքի հետ կապված այլ հարաբերությունները կարգավորելուն և նախագծի շրջանակներում ՀՀ արդարադատության նախարարությունը շահագրգիռ մարմին չի հանդիսանալու, ապա Նախագծի վերաբերյալ կարծիք չի տրամադրվելու:
Տվյալ պարագայում նկատի ունենալով այն հանգամանքը, որ ներկայացված Նախագծի պարագայում ՀՀ արդարադատության նախարարությունը շահագրգիռ մարմին չի հանդիսանում և միևնույն ժամանակ ղեկավարվելով Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետի պահանջներով՝ հայտնում ենք, որ ներկայացված «Գույք հետ վերցնելու և նվիրելու մասին» Հայաստանի Հանրապետության կառավարության որոշման նախագծի վերաբերյալ ՀՀ արդարադատության նախարարության կողմից կարծիք չի ներկայացվելու:
	Ընդունվել է ի գիտություն։








